
ᑫᑐᑕᒪᓐ ᐧᐃᑕᐧᑭᔭᓐ ᑲᐧᐃᐅᓇᐸᓐᒋᑲᑌᒃ ᒋᐃᔑᒪᑕᓄᑲᑌᒃ ᐧᐊᐸᓄᒃ ᑲᔦ ᓀᑲᐱᐊᓄᒃ 

ᐃᔥᑯᑌᐧᐃᔭᑉ ᑲᐧᐃ ᐊᓂᐧᑲᐱᑫᐃᑲᑌᒃ: ᒧᔥᑭᓀᐱᐃᑲᓐ EB-2011-0140 

 

ᑭᑕᑭᑕᐧᑭ ᐅᐅᒪ ᑲᐧᐃᑐᒋᑲᑌᒃ ᐯᔑᐧᑲᔦᒃ ᐃᐃᒪ ᓂᐧᔕᔦᒃ ᐃᓇᑫ. ᐅᓐᒋ ᓇᓇᑲᒋᑐᓇᓐ ᒪᓯᓇᐃᑲᓇᓐ 

ᑲᑭᐸᑭᑎᓂᑲᑌᑭᓐ ᒋᐧᐊᐸᓐᒋᑲᑌᑭᓐ ᐊᓂᓐ ᑲᐧᐃᐃᔑ ᒪᑕᓄᑭᓇᓂᐧᐊᒃ ᐊᔭᐧᐊᓐ ᒪᒪᑲᑕᐱᑯᒃ. 

 

1. ᒋᑕᐧᑭᔭᓐ ᐃᐃᒪ ᓇᑲᔥᑭᑫᐧᐃᓂᒃ 

 

ᓇᑲᔥᑭᑫᐧᐃᓂᒃ ᑲᐃᔑᑕᐧᑭᐧᐊᒡ ᐱᒥᐧᐊᐧᐃᑐᑲᑫᐧᐊᒡ ᐅᐅᒪ ᑲᐃᔑᒋᑫᓇᓂᐧᐊᒃ (ᑕᐱᔥᑯ ᐁᐸᑭᑎᓇᒧᐧᐊᒡ 

ᑲᐧᑫᐧᑌᐧᐃᓇᓐ ᑲᔦ ᒋᑕᔑᓐᒋᑫᐧᐊᒡ). 

 

ᑲᑭᐱᑲᐧᑫᐧᑌᔭᓐ ᐁᐧᐃ ᓇᑲᔥᑭᑫᑕᒪᑫᔭᓐ ᒋᐅᔑᑐᔭᓐ ᐅᔑᐱᐃᑲᓐ ᑲᔦ ᐊᔕ ᒋᐅᑎᓯᑯᐧᐊᒡ 

ᐅᑕᐱᑕᒪᑫᒃ ᒋᐧᐸ ᒥᑭᓯᐧᐃᑭᓯᔅ 5, 2012. ᐃᐃᒪ ᑭᑐᔑᐱᐃᑲᓂᒃ ᐊᓐᑕᐧᐁᑕᐧᑲᓐ ᒋᑕᑯᐱᐊᒪᓐ:  (a) 

ᑭᑐᔑᐱᐃᑲᓐ ᒋᐸᔭᑌ ᐧᐃᓐᑕᒪᓐ ᐊᓂᓐ ᐁᔑᔥᑲᑯᔭᓐ ᑫᒪ ᑲᔦ ᑫᑐᑕᑯᐧᐊᓀᓐ ᑲᐧᐃᐃᔑ 

ᒪᑕᓄᑲᒋᑲᑌᒃ; (b) ᑭᔥᐱᓐ ᐁᐅᒋ ᑲᑲᓄᑕᒪᐧᐊᐧᑕᐧᐁᓐ ᑯᑕᑭᔭᒃ ᐊᐧᐃᔭᒃ, ᒋᐧᐃᓐᑕᒪᓐ ᐊᓂᓐ 

ᐁᔑᐸᐸᒥᓯᐧᐊᒡ ᑲᔦ ᐊᓐᑎ ᐁᔑ ᑕᐧᑲᑭᓐᓱᐧᐊᒡ; ᑲᔦ (c) ᑭᔥᐱᓐ ᓇᓇᑐᓇᒧᐧᐊᓀᓐ ᑎᐸᐊᒪᑯᐧᐃᓐ 

ᑲᑭᐃᔑ ᐸᓇᒋᒋᑫᐃᑯᔭᓐ ᑲᔦ ᑲᐃᔑ ᑲᐧᑫ ᓇᑲᔥᑲᒪᓐ ᐃᒋᑫᐧᐃᓐ.  

  

ᑭᔥᐱᓐ ᐃᓀᓐᑕᒪᓐ ᒋᐃᔑ ᒧᔥᑭᓀᐱᐃᑫᔭᓐ ᒋᑎᐸᐃᑲᑌᒃ ᐅᐅᒪ ᑲᐧᐃᐃᔑᑕᐧᑭᔭᓐ ᑕᔑᓐᒋᑫᐧᐃᓂᒃ, 

ᐃᓇᐱᓐ ᑲᐃᔑᐧᐃᓐᒋᑲᑌᒃ ᑲᐊᐱᑕᒪᑫᐧᐊᒡ ᑲᐱᒥᓂᔕᒧᐧᐊᒡ ᑲᑎᐸᐊᒧᐧᐊᒡ ᑲᐱᑕᐧᑭᓂᒡ 

ᒪᐧᐊᒋᐃᑎᐧᐃᓂᒃ, ᑲᐧᐊᐸᓐᑕᒪᓐ ᒪᒪᑲᑕᐱᑯᒃ. ᒥᑕᔥ ᐁᔑᓭᒃ ᐅᐅᐧᐁᓂ ᑲᐧᐃᒧᔥᑭᓀᐱᐃᑫᒡ 

ᒋᐃᔑᑭᑫᓐᑕᒃ ᐧᐃᓂᑯ ᑭᔥᐱᓐ ᒋᐸᐸᒥᓯᒡ ᑎᐸᐃᑫᐧᐃᓂ, ᑲᔦ ᑲᑲᐧᑫᐧᑌᔭᓐ ᑕᐧᐃᓐᒋᑲᑌᒃ ᐸᑫᐱᐃᑲᓂᒃ 

3 ᑲᐃᓇᑯᓂᑲᑌᒃ ᐱᒥᓂᔕᐃᑫᐧᐃᓐ. ᑭᔥᐱᓐ ᑕᔥ ᒥᓇᑲᓂᐧᐃᒡ ᑲᑭᐃᔑ ᐊᐣᑐᑕᒪᒡ ᒪᑭᐧᔕ ᑲᐧᐃᓐ 

ᒥᓯᐧᐁ ᑕᑎᐸᐃᑲᑌᓯᓂ ᐅᐸᓇᒋᒋᑫᐧᐃᓐ. ᑲᐃᔑ ᐱᒥᓂᔕᐊᒧᐧᐊᒡ ᑲᐊᐱᑕᒪᑫᐧᐊᒡ ᐅᑐᓇᒋᑫᐧᐃᓂᐧᐊ, 

ᑲᑭᑐᑕᒧᐧᐊᒡ ᒣᐧᑲ ᑭᐅᐧᑲᐱᐃᑎᐧᐊᒡ, ᑲᔦ ᑕᔥ ᐁᔑᓇᐧᑲᓂᒃ ᐅᑎᓇᑭᑕᒪᑫᐧᐃᓂᐧᐊ ᒥᐅᓄ ᑫᐅᓐᒋ 

ᓇᓇᑲᒋᑐᐧᐊᒡ ᑲᐊᐱᑕᒪᑫᐧᐊᒡ, ᐃᐃᒪ ᑲᓂᐱᑌᐱᐃᑲᑌᑭᓐ ᑲᐱᒥᓂᔕᐊᒧᐧᐊᒡ. 

 

ᑲᓇᑲᔥᑭᑫᑕᒪᑫᒡ ᑲᑭᓇ ᐅᑐᔑᐱᐃᑲᓇᓐ ᑲᑭᐃᔑ ᐸᑭᑎᓇᑭᓐ ᑲᐊᐱᑕᒪᑫᐧᐊᒡ ᐊᓄᑭᐧᐃᑲᒥᑯᒃ, ᑕᑯ 

ᑲᔦ ᐅᐧᐃᓱᐧᐃᓐ ᑲᔦ ᐊᓐᑎ ᐁᐅᓐᒋᒡ, ᑕᐃᔑᐊᒋᑲᑌᐧᐊᓐ ᒋᓇᑯᒋᑲᑌᑭᓐ ᐱᑯ ᐊᐧᐁᓀᓐ ᒋᐅᒋ 

ᐧᐊᐸᓐᑕᒧᐧᐊᒡ, ᑲᑭᓇ ᐊᐧᐃᔭ ᑕᐸᑭᑎᓇᑲᓂᐧᐃ ᒋᐱᓇᓇᑲᒋᑐᒡ ᑲᑭᐊᒋᑲᑌᑭᓐ ᐃᐃᒪ ᐅᑕᐱᑕᒪᑫᒃ 

ᐅᑐᔑᐱᐃᑫᐧᐃᑲᒥᑯᐧᐊ ᑲᔦ ᑕᐊᒋᑲᑌᐧᐊᓐ ᒪᒪᑲᑕᐱᑯᒃ ᒋᐅᒋ ᐃᓇᐱᐧᐊᒡ. 

   

ᑭᔥᐱᓐ ᐊᔭᐧᐊᓀᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᔑᓂᔕᐊᓐ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ 

ᑲᐃᔑᐊᔭᓂᒃ ᑲᐃᔑᒪᒪᐧᐊᑌᑭᓐ ᐧᐃᓐᑕᒪᑫᐧᐃᓇᓐ ᐱᐧᐊᐱᑯᒃ ᐅᐅᒪ 

www.errr.ontarioenergyboard.ca. ᑕᑯ ᑲᔦ ᓂᔑᓐ ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ 

ᒋᐸᑭᑎᓂᑲᑌᑭᓐ ᒋᐃᔑᓂᔕᐃᑲᑌᑭᓐ ᑲᐅᔑᐱᐃᑲᑌᒃ ᒐᐸᔑᒡ.   

http://www.errr.ontarioenergyboard.ca/

ᑭᔥᐱᓐ ᐊᔭᓯᐧᐊᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᓇᐱᓐ ᑲᐊᐱᑕᒪᑫᐧᐊᒡ ᑲᐃᔑᐊᑌᓂᒃ ᐱᐧᐊᐱᑯᒃ 

ᐧᐃᓐᑕᒪᑫᐧᐃᓇᓐ ᑲᐃᔑ ᑭᑭᓇᐧᐊᒋᐱᐃᑲᑌᑭᓐ ᒧᔥᑭᓀᐱᐃᑲᓇᓐ ᒋᒧᔥᑭᓀᐱᐊᒪᓐ ᑭᑭᓇᐧᐊᒋᒋᑲᓐ 

ᒋᐅᓐᑎᓇᒪᓱᔭᓐ, ᑫᑐᑕᒪᓐ ᒋᐅᒋ ᐃᔑᓂᔕᐊᒪᓐ ᑲᔦ ᐧᐃᐱᐧᐃᓐᑕᒪᓐ ᒪᐧᐊᒋᐃᑎᐧᐃᓇᓐ ᒋᐃᓇᐱᔭᓐ 

RESS ᐅᔑᐱᐃᑲᓂ ᑭᑭᓄᔥᑭᑫᐧᐃᓇᓐ ᐅᐅᒪ www.ontarioenergyboard.ca/OEB/Industry, 

ᒧᔥᑭᓀᐱᐃᑫᐧᐃᓇᓐ ᐱᐧᐊᐱᑯᒃ. 

 

ᑲᐊᐱᑕᒪᑫᐧᐊᒡ ᑲᔦ ᐅᑐᒋ ᐅᑕᐱᓇᓇᐧᐊ ᐱᐧᐊᐱᑯᒃ ᐅᔑᐱᐊᒪᑎᐧᐃᓂᒃ ᑲᐅᒋ ᐃᔑᓂᔕᒪᐊᒪᐧᐃᐧᑕ 

ᐅᑐᔑᐱᐊᒪᑯᐧᐃᓂᐧᐊ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ ᑲᔦ ᑕᔥ ᓂᔑᓐ ᑲᑭᓇᐱᐱᐃᑲᑌᑭᓐ 

ᐊᓐᑕᐧᐁᒋᑲᑌᐧᐊᓐ. ᑭᓇᐧᐊ ᑲᐊᔭᓯᐧᐊᓐ ᒪᒪᑲᑕᐱᒃ ᐱᓇᐊᓂᓐ ᐱᓐᑌᐧᐁᓯᒋᑲᓇᐱᑯᓯᒃ ᑭᑐᔑᐱᐃᑲᓐ, 

ᑕᑯ ᑕᔥ ᓂᔑᓐ ᑲᒪᓯᓇᐃᑲᓂᐧᐊᑭᓐ ᑲᑭᓇᐱᐱᐃᑲᑌᑭᓐ. 

 

2. ᐃᔑᓂᔕᐊᒪᐧᐃᒃ ᑲᐊᐱᑕᒪᑫᐧᐊᒡ ᑭᑐᔑᐱᐃᑲᓐ ᐊᓂᓐ ᐁᐃᓀᑕᒪᓐ 

 

ᑭᔥᐱᓐ ᐧᐃᐸᑭᑎᓇᒪᓐ ᑭᑎᑭᑐᐧᐃᓐ ᑲᐧᐃᐊᓂᑐᒋᑲᑌᒃ ᑲᐧᐃᓐ ᑕᔥ ᐧᐃᓐ ᓇᑲᔥᑭᑫᐧᐃᓂᒃ 

ᐁᐧᐃᐃᔑᑕᐧᑭᔭᓐ, ᐃᔑᓂᔕᐊᒪᐤ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᐅᑐᔑᐱᐃᑫᐧᐃ ᐊᓄᑭᐊᑲᓇᓐ.  

 

ᑲᑭᓇ ᐅᔑᐱᐃᑲᓇᓐ ᑲᑭᐃᔑᓂᔕᐊᒪᐧᐃᓐᐧᑕ ᑲᐊᐱᑕᒪᑫᐧᐊᒡ ᑕᐧᐊᐸᓐᑕᐃᐧᐁᐧᐊᒃ, ᑕᐃᔑᐊᒋᑲᑌᐧᐊᓐ 

ᒋᓇᑯᒋᑲᑌᑭᓐ ᐱᑯ ᐊᐧᐁᓀᓇᒃ ᒋᐅᒋ ᐧᐊᐸᓐᑕᒧᐧᐊᒡ ᐃᐃᒪ ᐅᑕᐱᑕᒪᑫᒃ ᐅᑐᔑᐱᐃᑫᐧᐃᑲᒥᑯᐧᐊ ᑲᕃ 

ᑕᐊᒋᑲᑌᐧᐊᓐ ᒪᒪᑲᑕᐱᑯᒃ ᒋᐅᒋ ᐃᓇᐱᐧᐊᒡ. 

 

ᒋᐧᐸ ᑕᔥ ᐊᒋᑲᑌᑭᓐ ᐅᔑᐱᐃᑲᓇᓐ ᒋᐅᒋ ᐧᐊᐸᓐᒋᑲᑌᑭᓐ, ᑲᐊᐱᑕᒪᑫᐧᐊᒡ ᑕᐃᔑᒋᑫᐧᐊᒃ 

ᒋᑲᓯᐱᐊᒧᐧᐊᒡ ᑲᐅᔑᐱᐃᑲᑌᓂᒃ ᑲᑭᐱᐅᓐᒋᒪᑲᓂᒃ ᑲᑭᐱᒋᓂᔕᐊᒃ ᑎᐱᓇᐧᐁ ᐅᑐᔑᐱᐃᑲᓐ (ᑲᐧᐃᓐ 

ᐧᐃᓐ ᐅᑕᓄᑭᐧᐃ ᐱᒥᐧᐃᒋᑫᐧᐃᓂᒃ) ᑲᐃᔑᐱᐃᑲᑌᓂᒃ ᑲᐃᔑᓂᔕᐃᑲᑌᓂᒃ ᐅᑐᔑᐱᐊᒪᑯᐧᐃᓐ 

ᑲᑕᑯᐱᐃᑲᑌᓂᒃ (ᑕᐱᔥᑯ ᑲᐃᔑᓂᔕᐃᑲᑌᓂᒃ ᐅᑐᔑᐱᐊᒪᑯᐧᐃᓐ, ᐸᒃᔅ, ᐅᑭᑭᑐᐧᐃᓐ ᑲᔦ ᒪᒪᑲᑕᐱᑯ 

ᐅᔑᐱᐃᑲᓐ ᑲᐃᔑᓂᔕᐃᑲᑌᓂᒃ). ᔕᑯᒡ ᐃᑕᔥ ᑲᐃᔑᓂᑲᓱᒡ ᑲᔦ ᑲᑭᐃᔑᐱᐃᑫᒡ ᐅᑐᔑᐱᐃᑲᓂᒃ 

ᑕᐸᑭᑎᓂᑲᑌᓂ ᑲᑭᓇ ᐊᐧᐃᔭᒃ ᒋᐅᒋ ᐧᐊᐸᓐᑕᒧᐧᐊᒡ.   

 

ᒥᓯᐧᐁ ᑲᑭᐃᔑᐱᐃᑫᔭᓐ ᑲᑭᐧᐊᐧᐃᓐᑕᒪᓐ ᑲᐃᔑᐱᐃᑫᔭᓐ, ᑕᑯ ᑲᔦ ᑭᐧᐃᓐᓱᐧᐃᓐ, ᑫᐃᔑᑲᓄᓂᑯᔭᓐ, 

ᑲᔦ ᑭᑐᔑᐱᐃᑲᓐ ᑕᒥᓇᑲᓂᐧᐃᐧᐊᒃ ᑲᐊᐱᑕᒪᑫᐧᐊᒡ ᒋᐧᐸ ᒪᒋᑕᔑᓐᒋᑫᓇᓂᐧᐊᒃ. 

 

ᐊᔕ ᑕᔥ ᑲᐊᐱᑕᒪᑫᐧᐊᒡ ᒋᐅᑎᓯᑯᐧᐊᒡ ᑭᑐᔑᐱᐃᑲᓂ ᒋᐧᐸ ᓂᑭᑭᓯᔅ 2, 2012. ᐅᑕᐱᑕᒪᑫᒃ 

ᐅᑲᐅᑕᐱᓇᓇᐧᐊ ᐅᔑᐱᐃᑲᓇᓐ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ 

ᑲᐅᒋᒪᒋᓂᔕᐃᑲᑌᒃ ᒐᐸᔑᔥ ᑲᐅᔑᐱᐃᑲᑌᑭᓐ ᑫᐃᔑᓂᔕᐃᑲᑌᑭᓐ. 

 

ᑲᑭᒋᓀᑕᐧᑲᒃ ᐧᐃᓐᑕᒪᑫᐧᐃᓐ ᐊᓐᑕᐧᑲᒋᑲᑌ: 

 

http://www.ontarioenergyboard.ca/OEB/Industry


Ontario Energy Board - 3 - 

ᑭᔥᐱᓐ ᐧᐃᓇᐧᑫᑐᔭᓐ ᐅᐅᐧᐁ ᑲᐧᐃᒪᑕᓄᑲᑌᒃ, ᑕᑯᐱᐊᓐ ᐅᐅᐧᐁ ᐊᑭᓐᑕᓱᓐ EB-2011-0140 ᐃᐃᒪ 

ᐧᐃᐅᓐᒋ ᐅᔑᐱᐃᑫᔭᓐ ᒪᒪᑲᑕᐱᑯ ᐅᔑᐱᐃᑲᓂᒃ ᑫᒪ ᐃᔥᐱᒥᒃ ᐃᔑᐅᔑᐱᐊᓐ ᑲᒧᒋᒪᒋᓂᔕᐃᑲᑌᒃ 

ᐅᔑᐱᐃᑲᓐ. ᑭᒋᓀᑕᐧᑲᓐ ᑲᔦ ᒋᑕᑯᐱᐊᒪᓐ ᑭᐧᐃᓱᐧᐃᓐ, ᑭᑐᔑᐱᐊᒪᑯᐧᐃᓐ ᑲᐅᒋᑕᑯᐱᑌᑭᓐ ᑲᔦ ᑭ 

ᑭᑭᑐᐧᐃ ᐊᑭᑕᓱᓐ ᑫᒪ ᑲᔦ ᑭᔥᐱᓐ ᐊᔭᐧᐊᓀᓐ ᒪᒪᑲᑕᐱᑯᒃ ᑲᐅᒋ ᐅᔑᐱᐊᒪᑯᔭᓐ ᑲᔦ ᐸᒃᔅ 

ᐊᑭᓐᑕᓱᓐ. ᑲᑭᓇ ᐅᔑᐱᐊᒪᑎᐧᐃᓇᓐ ᒋᐃᔑᓂᔕᐊᒪᐧᐊᔦᒃ ᑲᐸᒥᓇᒃ ᐅᔑᐱᐊᑲᓇᓐ ᐅᐅᒪ ᒐᐸᔑᔥ 

ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ, ᐊᔕ ᑕᔥ ᒋᐧᐊᐸᓐᑕᒧᐧᐊᒡ 4:45 ᑎᐸᐃᑲᓀᔭᒃ ᐅᓇᑯᔑᒃ ᐃᐃᐧᐁ 

ᐁᑭᔑᑲᒃ ᑲᐊᓐᑕᐧᐁᑕᐧᑲᑭᓐ ᒋᐃᔑᐧᐊᐸᓐᑕᒧᐧᐊᒡ. 

